
	«Հազարամյակի Մարտահրավերներ» ծրագրի Ջրից Դեպի Շուկա բաղադրիչի նպատակային հաշվում առկա 90,000.0 հազար դրամը վերադարձնել ՀՀ 2022 թվականի պետական բյուջե, նույն չափով էլ ավելացնելով ծախսերը, որից՝
· 58,335.8 հազար դրամը՝ Էկոնոմիկայի նախարարության (Նախարարության) պահպանման ընթացիկ ծախսերի գծով մի շարք հոդվածներին,
· 31,664.2 հազար դրամը՝ Նախարարության Ա և Բ մասնաշենքերի թվով 12 սանհանգույցների հիմնանորոգման աշխատանքներին, հայտնում ենք հետևյալը.
1. «Հայաստանի Հանրապետության 2022 թվականի պետական բյուջեի մասին» օրենքով չնախատեսված, սակայն ընթացիկ տարում աշխատանքների, ապրանքների և ծառայությունների ձեռքբերման նպատակով ՀՀ պետական բյուջեից միջոցներ հատկացվում են դրանք ՀՀ կառավարության կողմից առաջնահերթ իրականացման ենթակա դիտարկվելու պարագայում:  
Նկատի ունենալով, որ Նախագծին կից տեղեկանքում բավարար հիմնավորված չեն   աշխատանքների, ապրանքների և ծառայությունների ձեռքբերման առաջնահերթությունները, ուստի առաջարկում ենք «Հազարամյակի Մարտահրավերներ» ծրագրի Ջրից Դեպի Շուկա բաղադրիչի նպատակային հաշվում առկա մնացորդային միջոցները վերադարձնել ՀՀ պետական բյուջե, իսկ Նախագծով առաջարկվող կարգավորումներին անդրադառնալ բյուջետային գործընթացների շրջանակներում՝ ելնելով աշխատանքների իրականացման առաջնահերթություններից:
Նախագծին կից անհրաժեշտ է ներկայացնել սանհանգույցների վերանորոգման աշխատանքների նախագծանախահաշվային փաստաթղթերի փորձագիտական դրական եզրակացությունը:
2. Ինչ վերաբերում է Նախագծի խմբագրական բնույթի դիտարկումներին, ապա հայտնում ենք.
· առաջարկում ենք Նախագծի նախաբանում հղում կատարել նաև «Հայաստանի Հանրապետության 2022 թվականի պետական բյուջեի մասին» օրենքի 9-րդ հոդվածի 6-րդ կետին,
· անհրաժեշտ է հանել N 5 հավելվածի «31002» միջոցառման «Այլ հիմնական միջոցներ» տողը, «Ընդհանուր բնույթի տնտեսական և առևտրային  հարաբերություններ, այդ թվում՝» տողերից հետո լրացնել ծրագրի ԲԳԿ-ն, իսկ N 8 հավելվածի նույն միջոցառման նկարագրությունը համապատասխանեցնել N 4 հավելվածի նկարագրությանը:
Միաժամանակ առաջարկում ենք Նախագծի հաստատմանը զուգահեռ նախաձեռնել N 9 հավելվածում ներառված (մրցակցային գնման ձև ունեցող) գնման առարկաների ձեռքբերման ընթացակարգ՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:
	 Ընդունվել է
Նախագիծը լրամշակվել է. 
Նախարարության բնականոն գործունեության ապահովման համար նախատեսված աշխատանքների, ապրանքների և ծառայությունների ձեռքբերման համար անհրաժեշտ 58,335.8 հազ. դրամի ծախսն իրականացվել է ներքին վերաբաշխումների միջոցով, ուստի Նախագծից հանվել է:
 



Ընդունվել է
Նախագիծը ներկայացվել է դրական փորձաքննությունը ստանալուց հետո:
Ընդունվել է
Կատարվել են համապատասխան փոփոխություններ

 Ընդունվել է
Աշխատանքների ձեռք բերման մրցույթը ընթացքի մեջ է:



